
IA: «NUPen aski dela esateko

ordua iritsi dela iruditzen zaigu»

labur r e a n

■ Errausteko labearen aurkako pintada
sinbolikoa egingo dute igandean Bilbon

BIZKAIA BIZIRIK plataformak Bilboko Artigas auzoan eraiki nahi

duten errausteko plantaren kontrako pintada sinbolikoa egingo du

igande honetan Errekáldeko enparantzan. Eguerdiko 12:30ean

egingo duten protesta ekintzan Bilboko Udaleko zenbait zinegotzik
hartuko dute parte, besteak beste. Pintada horrekin Zabalgarbi
elkarteak sustatzen duen hiri hondakin solidoen errausteko labe

proiektua bertan behera uzteko eskatu nahi dute plataformako
kideek. Era berean, hondakinok birziklatzeko, bérriro erabiltzeko

eta murrizteko eskatu nahi diote Bizkaiko Foru Aldundiari. Bestal-

de, Bizkaia Bizirik plataformak bere partaide baten atxiloketa sala-

tu zuen atzo. Plataformako kidea iragan igandean atxilotu zuten

errausteko plantaren kontrako sinadura bilketa baten. Ertzaintzak

atxilotu zuen bere burua identifikatzeri uko egin ziolako. Komisa-

riara eraman ostean aske utzi zuten. /

■ Zorizko jokorik gabeko eguna

ospatuko dute gaur jokalari ohiek

ZORIZKO jokorik gabeko eguna ospatuko du gaur Espainiako Zoriz-

ko Jokalari Ohien Federakundeak. Ospakizun hori déla eta, Federa-

kundeak informazio mahaiak jarriko ditu herritarrei zorizkp jokoen
sarazo larriaz» ohartarazi eta dauden aterabideen berri emateko.

Federakundeko ordezkarien arabera, «zorizko jokoen erabilera

desegoki eta gehiegizkoak biztanleengan eta bereziki gazteen artean

sortzen ari den kalteez oharatarazi nahi ditugu bai herritarrak

baita agintariak ere. Egun, oso joko eskaintza zabala eta oso kon-

trol gutxi dago». Iturri berberek emandako datuen arabera, egun,
Espainiari 5.000 lagun daude (jokalariak eta senitartekoak) ludo-

patia gaixotasuna gainditzeko tratamendua jasotzen. Bestalde,

Espainian urtean 1.025.00Ó milioi pezeta jokatzen dirá zorizko

jokoetan. /

■ Aguirre ministroa eta abertzaleak kritikatu ditu

Redondo Terrerosek ikasketa planen auzian

ESPERANZA AGUIRRE Espainiako Hezkuntza ministroak atzo

berriro ikasketa planak aldatzeko duen proiektua defenditu zuen,

«hezkuntzaren kalitatearen hobekuntza» dakarrelakoan. Bitartean,

kritikak gehitzen ari dirá Aguirreren planaren kontra. Atzo Nicolás

Redondo Terreros PSE-EEko idazkari nagusiak egin zuen Aguirre-
ren aurka, «beste nazionalismo batzuk xaxatzen dituelako». Minis-

troak autonomía erkidegoekin kontsultarik egin ez izana hankasar-

tzea izan déla esan zuen Redondok. Hala ere, Kataluniako eta Eus-

kal Herriko sektore abertzaleek egindako kritikak «neurrigabeak»
direla esan zuen. «Elkar elikatzen dute tankera desberdineko nazio-

nalismoek», ondorioztatu zuen PSE-EEko idazkari nagusiak. Inaxio

Oliveri Euskal Autonomi Elkarteko Hezkuntza sailburua gaur bil-

buko da Agirrerekin. Espainiako Hezkuntza ministroak proposatu
duen proiektuari buruz arituko dirá Madrilen egingo den bileran.

Estraineko balorazioan, Inaxio Oliverik gogor kritikatu zuen PPren

Gobernuak dituen asmoak./

■ Galdamesko arazo ekologikoak salatu ditu HBk

GALDAMESKO Herri Batasunak salatu duenez, La Aceña auzoan

«arrisku ekologiko» handiak daude, hainbat gune kutsagarri, lin-

danoak eragindako isurketak eta harrobiaren jarduera direla eta.

HBren iritziz, lindano biltegia ibaitik oso gertu dago, eta harrobiak

ere eragin handia du inguruan, hauts ugari botatzen baitu eta

zarata larregi sortzen baitu. Horretaz gain, gogoratu zuten duela

gutxi 40 jnetroko zabalera zuen gasolio isurketa bat izan zela

ibaian. HBren iritziz, isurketa Uribe enpresan gertatu zen. Horretaz

guztiaz gain, HBk gogoratu zuen beste harrobi bat zabaltzeko

proiektu bat dagoela, Gumeran mendian. Hortik urtean milioi bat

tona harri aterako dituzte 25 urtean. Horrek, inguruko landaretzan

kalte larria eragingo duela ziurtatu zuen, eta arriskuan jarriko du

zenbait auzotako ur hornikuntza. A

ESKELAK

ENRIKE ARRATE GAMARRA GARCIA

ME MARCHÉ A TIMBUCTÚ.

TIMBUKTURANTZ ABIATU NINTZEN

GASTEIZTIK 1997.EK0 URRIAREN 28AN.

ONDOIBILI, LAGUNA.

N

JuanKruzLakasta / Iruñea

«GUK uste dugu (NUPen) hamar

urteko bizitza nahikoa dela bene-

tako Hizkuntz Normalkuntzara-

ko Plangintza bat egiteko. Eus-

kaldunok eta euskaltzaleok

pazientzia handia izan dugu.
Euskaraz ikasteko eta bizitzeko

eskubidea behin eta berriro uka-

tu digute, eta usté dugu aski dela

esateko momentua heldu dela»,

adierazi zuen atzo Ikasle Abertza-

leak taldeko (IA) Ainhara Armen-

darizek. Aski dela esateko IA

hitzetik ekintzara, mobilizazioe-

tara, pasatuko da, «normalkun-

tzaren alde dagoen gizartearen
gehiengoaren ahotsa haiengana
helarazteko; birritan pentsa
ditzaten egiten dituzten tontake-

ria guztiak».
NUPeko estatutuetako 106.

artikuluan oinarriturlk, Ikasle

Abertzaleek atzo bertan egin
zuten lehen protesta ekintza.

Artikuluak dio unibertsitatean

errotulazioak elebidun izan

Euskaldunen eskubideen aldeko ekintzak eginen dituzte

UPeko Ikasle Abertzaleek atzo iragarri zuten euskararen defentsan hitzetik ekintzara pasa-

tuko direla. Azaldu zutenez, Errektoretzak Hizkuntz Normalizaziorako Plana atzera bota

ondoren, beren pazientzia amaitu da. Atzo bertan egin zuten lehen protesta ekintza: euskararen

aldeko pegatinak jarri ziuzten NUPen 10. urteurrena dela-eta paratutako erakustaldiko panele-
tan. Panelok gaztelaniaz soilik idatzirik zeuden.

lAk deituta atzo egin zen konzentrazioa.

JOXE LACALLE

behar duela. Gelategiko sarreran

NUPen 10. urteurrena dela-eta

paratu duten erakustaldiko

panelak gaztelaniaz soilik daude

idatzirik, eta, beraz, ez dute aipa-
tu artikulua betetzen. Hori sala-

tzeko, 12:00etan artikuluari

buruzko eta euskararen aldeko

pegatina handiak jarri zituzten

paneletan.
Bigarren protesta ekintza ere

106. artikulu horretan oinarritu-

rik eginen dute. Datozen eguno-

tan eskutltz bat helaraziko diete

departamentu eta fakultate guz-
tletako zuzendariei, gogorarazte-
ko errotulazioak elebiduna izan

behar duela. Horren ostean, aza-

rearen 16tik aurrera, gaztelania
hutsean dauden errotulazio ofi-

zial guztiak kendu egingo dituzte

eraikin guztietatik.

«Errrektoreak aldegin dezala»*

lAk, halaber, errektorearen eta

harén faldearen dimisioa eskatu

zuen atzoko agerraldian. «Uni-

bertsitatearen autonomía deu-

seztu nahi izan dute, eta nafa-

rron unibertsitatea izan behar

zena, UPNren eta Opusen bulego
bihurtu dute, interes pertsonalen
menpean uzteko», adierazi zuen

Armendarizek; «aldegin dezatela

inkonpetenteek, nazkagarriak
eta, batez ere, koldarrak direla-

ko».

lAren ustez, Antonio Perez Pra-

dos errektoreak, Hizkuntz Nor-

malizaziorako Plana atzera botaz,
«UPNren menpe dagoelako beste

adibide bat besterik ez du eman.

eta uriibertsitatearen autonomia-

ren kontzeptua baliorik gabe utzi

du». lAren iritziz, Errektoretzare-

na «azpijoko doilorra» izan da.

«Errektoreak berak izendaturiko

Hizkuntz Normalizaziorako

Batzodearen lan guztia atzera

bota dute, gerora 60 orrialde

inguruko plangintza eztabaidatu

gabe, UPNren aztarnak dituen

osoko zuzenketa onartzeko, tarte

bikoitzez eta hizki larritan, folio

eta erdian sartzen zen zuzenketa,

hain zuzen*../

Iruñeko abokatuek greba eginen dute

11 Nafarroako Administrazio Auzietarako Epaitegiko auzi pilaketa da arazoa

Erredakzioa / Iruñea

IRUÑEKO abokatuek greba
mugagabea hasiko dute heldu

den astelehenean, salatzeko

Nafarroako Administrazio Auzie-

tarako Epaitegian dagoen (NAAE)

auzi pilaketa. Pilaketa gero eta

handiagoa da. Joan den abuz-

tuan NAAEn 6.589 auzi zeuden

epaiaren zain. 1995ean, berriz,

4.331 auzi besterik ez zeuden,

eta ordurako NAAE Espainiako

elkargoeteko epaitegien artean

auzi pilaketarik handiena zuena

zen. Arazoari aurre egiteko,
NAAEk azken hilabeteotan hiru

epaile gehiago jarri ditu lanean,

baina Iruñeko Abokatu Elkargo-
aren irudikoz, behin behineko

neurri hori ez da aski. «Askotan

bost urte igarotzen dirá tramita-

zioa amaitzen denetik epaia ate-

ratzen den arte. Epe horretan

araudiak aldatzen dirá, eta arazo

gehiago izaten dirá. Horrenbes-

tez, Administrazioarekin arazoak

dituen hiritarrak gastu handía

egin behar du, eta ez dauka ino-

lako ziurtasunik. Egoera onarte-

zina da, eta Administrazioak

berak bultzatzen du egoera»,
adierazi zuen atzo Elkargo-
ko dekano-orde Juan Pedro

Arraizak. Elkargoaren irudikoz,
arazoa konpontzeko gutxienez
hiru epaile postu iraunkor gehia-
go sortu beharko lituzkete

NAAEn. X


